










































    नय होते हैं, निर्विकल्पदशा के अतिरिक्त काल में जब उनके श्रुतज्ञान के भेदरूप उपयोग नयरूप 

होते हैं तब, और सांसारिक कार्यों में हो या स्वाध्याय त्रत नियमादिक कार्यों में हो, तब जो विकल्प 

उठते हैं, वे सब व्यवहारनय के विषय हैं । परन्तु उस समय भी उनके ज्ञान में एक मात्र निश्वयनय 

ही आदरणीय होने से (उस समय व्यवहारनय के होने पर भी, वह आदरणीय न होने से ) उनकी 

शुद्धता बढ़ती है। इसप्रकार सविकल्पदशा में निश्चयनय आदरणीय है, और व्यवहारनय 

उपयोगरूप होने पर भी ज्ञान में उसी समय हेयरूप है | इसप्रकार निश्चयनय और व्यवहारनय- 

दोनों साधक जीवों के एक ही समय होते हैं । 
इसलिये यह मान्यता ठीक नहीं है कि साधक जीवों के नय होते ही नहीं हैं, क्योंकि साधक 

जीवों के ही निश्चय और व्यवहार दोनों नय एक ही साथ होते हैं | निश्चयनय के आश्रय के बिना 

सच्चा व्यवहारनय नहीं होता। जिसके अभिप्राय में व्यवहारनय का आश्रय होता है, उसके 

निश्चयनय रहा ही नहीं, क्योंकि उसके तो जो व्यवहारनय है, वही निश्चयनय होगा। 

चारों अनुयोगों में कभी व्यवहार और कभी निश्चयनय को मुख्य करके कथन किया जाता 

है; किन्तु उस प्रत्येक अनुयोग में कथन का सार एक ही है कि निश्चय और व्यवहार दोनों नय 

जाननेयोग्य हैं, किन्तु शुद्धता के लिये आश्रय लेनेयोग्य एक मात्र निश्चयनय ही है, व्यवहारनय 

कदापि नहीं, क्योंकि वह सदा हेय है। 

व्यवहारनय के ज्ञान का फल उसका आश्रय छोड़कर निश्चयनय का आश्रय करना है । यदि 

व्यवहारनय को उपादेय माना जाये तो वह व्यवहारनय के सच्चे ज्ञान का फल नहीं, किन्तु 

व्यवहारनय के अज्ञान का अर्थात्‌ मिथ्याज्ञान का फल है | निश्चयनय के आश्रय लेने का अर्थ यह है 

कि निश्चयनय के विषयभूत आत्मा के त्रिकाल चैतन्यस्वरूप का आश्रय लेना, और व्यवहारनय 

का आश्रय छोड़ना | उसे हेय समझने का अर्थ यह है कि व्यवहारनय के विषयभूत विकल्प परद्र॒व्य 

यास्वद्र॒व्य की अपूर्ण अवस्था की ओर का आश्रय छोड़ देना । 

अध्यात्म में जो मुख्य है, सो निश्चय और जो गौण है, सो व्यवहार माना गया है। यह 

सिद्धान्त होने से अध्यात्म में सदा निश्चय की ही मुख्यता होती है, और व्यवहार सदा गौणरूप ही 

होता है ।साधक जीव की यह स्थिति या उसकी दृष्टि की सतत यही कक्षा है | 

साधकजीव प्रारम्भ से अन्त तक निश्चय की ही मुख्यता रखकर व्यवहार को गौण करते 

जाते हैं, इसलिये साधकदशा में निश्चयनय की मुख्यता के बल से साधक को शुद्धता की वृद्धि ही 

होती जाती है और अशुद्धता दूर होती जाती है; इसप्रकार निश्चय की मुख्यता के बल से पूर्ण 

केवलज्ञान होने पर वहाँ मुख्यता-गौणता नहीं होती, और न नय ही होते हैं । 

वस्तु में द्रव्य और पर्याय तथा नित्यता और अनित्यतादिरूप जो विरुद्ध धर्मस्वभाव है, वह 

कभी दूर नहीं होता । किन्तु जो दो विरुद्ध धर्म हैं, उनमें एक के लक्ष से विकल्प टूटते हैं और दूसरे 
के लक्ष से राग होता है, अर्थात्‌ द्रव्य के लक्ष से विकल्प टूटता है और पर्याय के लक्ष से राग होता है, 
इसलिये दो नयों का विरोध है। 

इसप्रकार द्रव्यस्वभाव की मुख्यता और पर्याय की गौणता करके साधकजीव जब स्वभाव 

की ओर उन्‍्मुख होता है, तब विकल्प टूटकर स्वभाव में अभेद-एकरूप होने पर ज्ञान प्रमाण होता 

है। यदि वह ज्ञानपर्याय की जाने तो भी वहाँ सदा द्रव्यस्वभाव की ही मुख्यता रहती है । इसप्रकार 

द्रव्यस्वभाव की मुख्यता से स्वभावोन्मुख होने पर ज्ञान प्रमाण होता है; वही द्रव्यस्वभाव की 

मुख्यता साधकदशा की पूर्णता तक निरंतर बनी रहती है, और जहाँ द्र॒व्यस्वभाव की मुख्यता है, 
वहाँ कभी सम्यक्‌दर्शन से पीछे हटने की बात ही नहीं होती; इसलिये साधकजीव को सततरूप से 

द्रव्यस्वभाव की मुख्यता के बल से शुद्धता बढ़ते-बढ़ते जब केवलज्ञान होता है, तब वह वस्तु के 

परस्पर विरुद्ध दोनों धर्मों को (द्रव्य और पर्याय को) एक ही साथ जानता है | तब वहाँ एक की 

मुख्यता और दूसरे की गौणता करके उस ओर उन्मुख होने की बात नहीं रहती, किन्तु सम्पूर्ण 

प्रमाण हो जाने पर दोनों नयों का विरोध दूर हो जाता है, अर्थात्‌ वहाँ नय ही नहीं रहते, तथापि वस्तु 
में जो विरुद्ध धर्मस्वभाव है, वह दूर नहीं हो जाता। 4 

[पुरुषार्थ सिद्धयुपाय श्लोक ४२ से ९० के आधार से | 

जब तक जीव हिंसा और अहिंसा के वास्तविक स्वरूप को न जाने, तब तक वह कभी भी 

सच्चा अहिंसा का उपासक नहीं हो सकता और हिंसा को दूर नहीं कर सकता। बहुत से लोग 
बाह्मयसंयोग से अहिंसा या हिंसा मानते हैं, किन्तु वास्तव में अहिंसा या हिंसा बाह्य में नहीं किन्तु 

आत्मा के भाव में है । देश तथा काल के परिवर्तन के अनुसार बहुत से लोग अहिंसा के स्वरूप में 

परिवर्तन होना मानते हैं, किन्तु यह सत्य नहीं है, क्योंकि अहिंसा किसी देश या काल के आधार पर 

नहीं किन्तु अपने भावों के आधार से ही होती है, इसलिये उसका स्वरूप सदा एक सा ही होता है । 

श्री अमृत्चंद्राचार्य ने पुरुषार्थसिद्धयुपाय नामक ग्रन्थ में अहिंसा और हिंसा का स्वरूप बड़ी ही 
अलौकिक रीत से स्पष्टतया बताया है, उसमें से निम्नलिखित कुछ विषय यहाँ दिये जाते हैं: -- 

(१) अपने शुद्भोपयोगरूप परिणाम का घात ही वास्तविक हिंसा है । अपने में रागादि भावों 

कि उत्पत्ति होना हिंसा है और रागादि की उत्पत्ति न होना अहिंसा है | सम्यकदर्शन प्रगट किये बिना 
कोई भी जीव सच्चा अहिंसक नहीं हो सकता। अपने भावप्राणों का घात करना, सो हिंसा है। 

(एलोक ४२ से ४४) 

(२) अन्य जीवों की पीड़ा होने पर भी यदि जीव के कषायभाव न हो तो वह अहिंसा है। 
अन्य जीव को पीड़ा न होने पर भी यदि जीव के कषायभाव हो तो वह हिंसा है। अपने कषायभाव 

से ही अपने चैतन्य-प्राण का घात होता है, और वही हिंसा है | अन्य जीवों के कारण इस जीव को 
किंचितमात्र भी हिंसा नहीं होती । (श्लोक ४५ से ४९) 

(३) शुष्क जीव का लक्षण | (श्लोक ५०) 

(४) बाह्य हिंसा के न होने पर भी हिंसक होता है | बाह्य हिंसा के होने पर भी अहिंसक 

होता है। बाह्य हिंसा थोड़ी दिखाई दे, फिर भी बहुत हिंसा होती है | बाह्य हिंसा बहुत दिखाई दे, 

फिर भी अंतरंग में थोड़ी हिंसा होती है। बाह्य हिंसा के समान होने पर भी दो पुरुषों की हिंसा में 

अन्तर होता है। इत्यादि प्रकार से हिंसा-अहिंसा के स्वरूप का स्पष्टीकरण किया है । (श्लोक ५१ 

से५३) 

  

    

  
  

  

  

  

  

  

  

  

  

  

  

  

  

    

    

  

  

  (५) तीब्र हिंसा के स्थानों का वर्णन और उन्हें छोड़ने का उपदेश इसप्रकार दिया है: -- 

१-- मदिरापान में हिंसा (श्लोक ६१ से ६३ ) 

२-- माँसभक्षण में हिंसा (श्लोक ६० से ६८ ) 
३- मुधभक्षण में हिंसा (श्लोक ६९ से ७०) 

(६) जो मद्य, माँस, मधु आदि का सेवन करता है, वह जैनधर्म का उपदेश सुनने को भी 

पात्र नहीं है । सम्यक्‌दर्शन प्रगट करने के इच्छुक जीव के मद्य, माँस, मधु इत्यादि का सेवन हो ही 
नहीं सकता, तब फिर यह तो स्पष्ट ही है कि सम्यकृदृष्टि जीवों के तो वह हो ही नहीं सकता। 
(एइलोक ७४-७५ ) 

(७) हिंसा और अहिंसा का माप बाह्य सामग्री से नहीं हो सकता। धर्म के हेतु से किसी 

भी जीव को मार डालना, अथवा दुःखमुक्त करने के हेतु से दुःखी जीव को मार डालना, अथवा 
क्षुधातुर प्राणी को माँस का दान देना, इसप्रकार के समस्त भाव तीब्र हिंसा ही हैं| (श्लोक ७८ 

से८९) 
(८) परम अहिंसामय जिनमत में प्ररूपित हिंसा-अहिंसा के स्वरूप को जिस जीव ने जान 

लिया है, वह कदापि हिंसामय मतों में श्रद्धा नहीं करता । (श्लोक ९०) 

अब यहाँ श्लोक अर्थ और भावार्थ सहित दिये जा रहे हैं :-- 

हिंसा का स्वरूप 

आत्मपरिणामहिंसन्‌ हेतुत्वात्सर्वमेव हिंसैतत्‌। 
अनृतवचनादिकेवलमुदाहतं॑ शिष्य बोधाय॥४२॥ 

अर्थ:-आत्मा के शुद्धोपयोगरूप परिणामों के घात का कारण होने से यह (हिंसा, झूठ, 
चोरी, कुशील, परिग्रह) सब हिंसा ही हैं| असत्य वचन इत्यादि भेद मात्र शिष्यों को समझाने के 

लिये उदाहरण के रूप में कहे गये हैं । 

भावार्थ: -असत्य, चोरी इत्यादि सभी पाप- भाव हिंसा में ही गर्भित हैं, क्योंकि उन सबमें 

आत्मा के शुद्ध परिणाम का घात होता है। आचार्यदेव ने इस श्लोक में संक्षेप में हिंसा का यह 
स्वरूप बताया है कि-' जो आत्मा के शुद्धोपयोग का घात करता है, सो हिंसा है।' 

एक जीव दूसरे जीव को नहीं मार सकता, तथा उसका रक्षण नहीं कर सकता और परजीवों 

का भला-बुरा भी नहीं कर सकता। किन्तु वैसे भावों से जीव अपनी ही हिंसा करता है। अपने 

शुद्धस्वरूप की अप्रतीति सबसे बड़ी हिंसा है । 
यत्खलु कषाययोगात्प्राणानां द्रव्यभावरूपाणाम्‌। 
व्यपरोपणस्य करणं सुनिश्चिता भवति सा हिंसा।॥४३॥ 

  अर्थ:-निश्चय से, कषाययुक्त योग से द्रव्य और भावरूप दो प्रकार के प्राणों का घात 

करना, सो वास्तव में हिंसा है । 

भावार्थ:-जीव के परिणाम में जो कषाय प्रगट होती है, उससे पहले तो अपने 

शुद्धोपयोगरूप भाव-प्राण का घात होता है, और ऐसा होने से पहले अपनी हिंसा तो हो ही जाती है, 
उसके बाद अन्य जीवों का मरण आदि हो या न भी हो। अर्थात्‌ द्र॒व्यहिंसा न हो फिर भी 
कषायपरिणाम के द्वारा अपनी भावहिंसा तो हो ही जाती है । 
अहिंसा और हिंसा का स्वरूप 

अप्रादुर्भाव:ः खलु रागादीनां भवत्यहिंसेति। 
तेषामेवोत्पत्तिहिंसेति जिनागमस्य संक्षेप: sx it 

अर्थ:-जीव के परिणाम में रागादि भावों का प्रगट न होना, सो वास्तविक अहिंसा है, और 

उनकी उत्पत्ति होना, सो हिंसा है, यह जैनागम का संक्षिप्त रहस्य है । 

भावार्थ:-परम अहिंसा धर्म का प्रतिपादन करनेवाले जैनधर्म का यही रहस्य है कि- 

रागादि भावों से अपने शुद्धोपयोगरूप प्राण का घात होता है, इसलिये रागादि भावों का अभाव ही 

अहिंसा है, और उनका सद्भाव ही हिंसा है। 

मैं परजीवों को मार सकता हूँ अथवा बचा सकता है,-ऐसा मिथ्या अभिप्राय जिस जीव के 

होता है, वह कभी भी अहिंसक नहीं हो सकता, किन्तु हिंसक ही होता है। क्योंकि जिसके 
अभिप्राय में यह बात है कि मैं परजीवों को मारूँ या जिलाऊँ, उसके अनन्त परजीवों के प्रति द्वेष 

और राग अवश्य होता है, इसलिये वह जीव हिंसक ही है । पर के कर्तृत्व का मिथ्या अभिप्राय और 

अहिंसकता-दोनों कभी एक साथ नहीं हो सकते | मिथ्या अभिप्राय के दूर हो जाने पर-क्रमशः 

जीव के कषायभाव अवश्य दूर हो जाते हैं; और जहाँ अपने भाव में कषाय न हो, वहाँ अन्य जीवों 
का मारने अथवा दुःख देने का भाव होता ही नहीं; इसलिये मिथ्यात्व ही हिंसा का मूल है और 

सम्यक्त्व ही अहिंसा का फल है। 
परजीवों का पीड़न होने पर भी अहिंसा 

युक्ता चरणस्य सतो रागाद्यावेशमन्तरेणापि। 
नहि भवंति जातु हिंसा प्राणव्यपरोपणादेव ।४५ ॥ 

अर्थ:-योग्य आचरण करनेवाले संत-पुरुष के रागादि भावों का अभाव होने से मात्र 

    परजीवों के प्राण पीड़न से कदापि हिंसा नहीं होती । 

भावार्थ:-कोई मुनिराज अथवा अन्य धर्मात्मा पुरुष सावधानीपूर्वक गमनादि कर रहे हों, 

फिर भी उनके शरीर के निमित्त से किसी जीव को पीड़ा हो जाये तो भी उन्हें हिंसा का दूषण कदापि 

नहीं लगता, क्योंकि उनके परिणाम कषाययुक्त नहीं हैं और हिंसा का लक्षण तो-कषायसहित योग 

से प्राण पीड़न होना है । जीव के भावों की अपेक्षा रखे बिना यदि मात्र परजीवों के प्राणपीड़न को ही 

हिंसा माना जायेगा तो अतिव्याप्ति दोष आ जायेगा। 

परजीवों को पीड़ा न होने पर भी हिंसा 

व्युत्थानावस्थायां रागादीनां वशपतवृत्तायाम्‌। 

fora sitet ar at wae get fear ire 

अर्थ:-यदि जीव, रागादिक भावों के वश होकर प्रवृत्ति करता हुआ अयलाचाररूप प्रमाद 

करता है, तो उस समय अन्य जीव मरे या न मरे, किन्तु हिंसा उस जीव के आगे-आगे दौड़ती है, 

अर्थात्‌ उसके अवश्य ही हिंसा होती है। 

भावार्थ:-जो प्रमादी जीवए कषायों के वशीभूत होकर गमनादि क्रिया यत्नाचारपूर्वक नहीं 

करताए वह अवश्य हिंसा के दोष का पात्र होता है । उसमें अन्य जीव मरे या न मरे, इससे कोई 

सम्बन्ध नहीं है । हिंसा तो जीव के कषायभाव से ही होती है। 

किसी भी जीव के प्राणों का घात हुऐ बिना हिंसा कैसे हो सकती है ? इस प्रश्न का समाधान 

करते हैं: - 

  

  

  

  

  

  

अस्मात्सकषाय: सन्‌ हन्त्यात्मा प्रथममात्मनात्मानम्‌। 

wast + at far wore given 

अर्थ:-कषायभावयुक्त जीव पहले तो अपने आप ही अपने चैतन्य प्राणों का ( भावप्राणों 

का) घात करता है, यही हिंसा है; फिर चाहे वहाँ अन्य जीवों की हिंसा हो या न हो | 

भावार्थ:-हिंसा शब्द का अर्थ घात करना है। घात दो प्रकार का है-एक अपना घात और 

दूसरा पर का घात । जिस समय जीव में कषायभावों की उत्पत्ति होती है, उसी समय अपना घात तो 

हो ही जाता है-और आत्मघात ही हिंसा है । फिर अन्य जीव अपनी आयु के अनुसार जियें या मेरें, 
उनका जीवन-मरण उनकी आयु के अधीन है; किन्तु आत्मघातरूप हिंसा तो कषायभाव के होते 

ही हो जाती है । “पर का घात ' उपचार-कथन है, क्योंकि शरीर और जीव का वियोग होने में दो में 

ज्येष्ठ : २४७४ म२७: 

  

  

  

    

  

  

 



  से किसी एक का भी नाश नहीं होता, इसलिये वह वास्तव में घात नहीं है । अपनी पर्याय में विकार 

करके आत्मा स्वयं अपने शुद्धोपयोग का घात करता है, और यही वास्तविक घात है । जहाँ परजीवों 

को दुःख देने का भाव करता है, वहाँ वास्तव में पर का घात नहीं करता, किन्तु कषाय परिणाम के 

द्वारा स्वयं अपने शुद्भोपयोग का ही घात करता है | इसीप्रकार जहाँ पर को दुःख न देने का भाव 

करता है, वहाँ वास्तव में वह पर के कल्याण के लिये नहीं किन्तु आत्म-कल्याण के लिये ही है। 

परजीवों का कोई भी भला-बुरा नहीं कर सकता । 

जो जीव अमुक संयोगों को प्रतिकूल मानकर दुःखी होते हैं, वे अपनी शारीरिक ममता के 

कारण दु:खी होते हैं, किन्तु अनुकूल या प्रतिकूल कल्पित संयोग सुख-दुःख का कारण नहीं हैं। 

वास्तव में शरीरादि परद्र॒व्यों को किसी भी अवस्था को अनुकूल या प्रतिकूल मानना बहुत बड़ी 

भूल है-वासना है । शरीरादि किसी भी परद्रव्य की अवस्था जीव के अनुकूल या प्रतिकूल है ही 
नहीं, मात्र जीव अपनी मिथ्या-कल्पना से वैसी मान्यता बना लेता है। अपने सच्चे स्वरूप की 

अप्रतीति तथा राग-द्वेष ही वास्तव में जीव के लिये प्रतिकूल हैं, और वही दुःखरूप हैं, तथा यही 

हिंसा है । आत्मस्वभाव की सम्यकृश्रद्धा तथा वीतरागभाव ही जीव को अनुकूल है, वही सुखरूप 

है, और वही अहिंसा है । 
सूक्ष्मापि न खलु हिंसा परवस्तु निबन्धना भवतिपुंस: । 

हिंसायतननिवृत्ति: परिणामविशुद्धये तदपि कार्या॥४९॥ 
अर्थ:-वास्तव में किसी परवस्तु के कारण आत्मा को किंचितमात्र भी हिंसा नहीं लगती, 

फिर भी अपने परिणामों की निर्मलता के लिये हिंसा के स्थानों से अपने भावों की निवृत्ति करनी 

चाहिये। 

भावार्थ:-रागादिक कषायभाव ही हिंसा है, उसका परवस्तु के साथ कोई सम्बन्ध नहीं है । 

रागादिक परिणाम, परिग्रहादि के अवलंबन से होते हैं; इसलिये परिणामों की विशुद्धि के लिये 

परिग्रहादि की ओर की लालसा का त्याग करना चाहिये | 

निशचयमबुध्द्यममानो यो निएचयतस्तमेवं संश्रयते। 

नाश्यति करणचरणां स बहिः करणालसो बालः ॥५०॥ 

अर्थ:-जो जीव निश्चय के स्वरूप को नहीं जानता, किन्तु ऐसा अभिमान करता है कि मैं 

निश्चय को जानता हूँ, वह जीव, शुद्धभाव और शुभभाव दोनों से भ्रष्ट होकर अशुभपरिणामरूप 

  प्रवृत्ति करता है । अथवा जो जीव निश्चयनय के स्वरूप को नहीं जानता और बाह्य परिग्रह के त्याग 

को ही वास्तव में मोक्षमार्ग मानता है, वह मूर्ख जीव, शुद्धोपयोगरूप आत्मा की दया को नष्ट 

करता है। 

भावार्थ:-ऐसा नियम है कि जितने प्रमाण में जीव के अन्तरंग अहिंसाभाव छूट जाते हैं, 
उतने ही प्रमाण में हिंसा की बाह्य प्रवृत्तियों के प्रति होनेवाला झुकाव भी स्वयमेव छूट जाता है । जो 

पुरुष यह नहीं जानता और कहता है कि “' मेरे अन्तरंग परिणाम तो स्वच्छ हैं, इसलिये बाह्य परिग्रह 

रखने से या भ्रष्टाचरण करने से मुझे दोष नहीं लगता, '' वह मिथ्यादृष्टि है। यदि कषायभाव दूर हो 

गया हो तो उसके कषाय के निमित्तों का अवलम्बन हो ही नहीं सकता | 

अविधायापि हि हिंसां हिंसाफलभाजनं भवत्येकं। 

कृत्वाप्यपरो हिंसां हिंसाफलभाजनं न स्थातू॥५१॥ 

अर्थ:-निश्चय से कोई जीव बाह्य हिंसा न करके भी हिंसा के फल को भोगने का पात्र होता 

है, और दूसरा कोई जीव बाह्य हिंसा करके भी हिंसा के फल को भोगने का पात्र नहीं होता । 

भावार्थ:-बाह्य में हिंसा का काम न हो, तथापि जिस जीव के हिंसा के परिणाम होते हैं, 

वह हिंसा के फल को भोगता है, और कहीं पर बाह्य में तो हिंसा का कार्य होता है किन्तु यदि जीव 

के परिणाम में हिंसा का भाव नहीं होता तो वह जीव हिंसा के दोष का पात्र कदापि नहीं होता। 
एकस्याल्पाहिंसा. ददातिकाले फलमनल्पम्‌। 

अन्यस्य महाहिंसा स्वल्पफला भवति परिपाके॥५२॥ 

अर्थ:-किसी जीव के बाह्य हिंसा थोड़ी हो किन्तु (भाव में तीव्र कषाय होने से) वह 

उदयकाल में अधिक फल देती है, और किसी जीव के बाह्य हिंसा अधिक हो फिर भी (यदि भाव 
में तीव्र कषाय न हो तो) वह उदयकाल में बहुत कम फल देती है । 

भावार्थ:-हिंसा बाह्य के आधार से नहीं होती, किन्तु अन्तरंग कषाय ही हिंसा है, इसलिये 

किसी पुरुष के बाह्य हिंसा थोड़ी दिखाई देती हो किन्तु यदि वह अपने परिणामों में हिंसा भाव से 

अधिक लिप्त हो तो उसे तीव्र कर्मबन्ध होगा और किसी पुरुष के बाह्य हिंसा तो अधिक दिखाई दे 

किन्तु अन्तरंग में हिंसा के अधिक भाव न हों तो उसके मन्द कर्मबन्ध होगा। ( अपूर्ण ) 

